
ONTARIO HEALTH (CANCER CARE ONTARIO)


Mga Nilalaman ng Newsletter
Gamitin at iaangkop ang nasa ibaba para sa nilalaman sa mga newsletter, email sa mga pasyente/publiko, o para sa mga website
	Mga Rekomendasyon sa Pamagat 
Kahalagahan ng screening para sa kanser sa panahon ng COVID-19 at pagkatapos nito
Pagpapasuri para sa Kanser
Pananatiling malusog


	100 salita o mas kaunti
Mahalagang manatiling malusog, lalo na sa panahon ng COVID-19. Ang screening para sa kanser ay isang pagsusuring isinasagawa para sa mga taong malaki ang posibilidad na magkaroon ng kanser, ngunit walang sintomas at mabuti ang pakiramdam sa pangkalahatan. Mahalaga ang regular na screening para sa kanser dahil maaari nitong matuklasan nang maaga ang kanser, kung kailan may mas malaking tsansang gumana ang paggamot. 

Makipag-usap sa inyong doktor o nurse practitioner kung aling mga screening test ang akma para sa inyo. 


	150 salita o mas kaunti
Mahalagang manatiling malusog, lalo na sa panahon ng COVID-19. Ang screening para sa kanser ay isang pagsusuring isinasagawa para sa mga taong malaki ang posibilidad na magkaroon ng kanser, ngunit walang sintomas at mabuti ang pakiramdam sa pangkalahatan. Sa  tulong ng regular na screening para sa kanser, maaaring matuklasan nang maaga ang kanser, kung kailan may mas malaking tsansang gumana ang paggamot. 
Ang Ontario ay may apat na programa sa screening para sa kanser: ang Programa sa Screening para sa Suso ng Ontario, Programa sa Screening para sa Cervix ng Ontario, ColonCancerCheck, at Programa sa Screening para sa Baga ng Ontario.

Makipag-usap sa inyong pampamilyang doktor o nurse practitioner upang malaman kung aling mga screening test ang akma para sa inyo.



	200 salita o mas kaunti
Mahalagang manatiling malusog, lalo na sa panahon ng COVID-19. Ang screening para sa kanser ay isang pagsusuring isinasagawa para sa mga taong malaki ang posibilidad na magkaroon ng kanser, ngunit walang sintomas at mabuti ang pakiramdam sa pangkalahatan. Mahalaga ang regular na screening para sa kanser dahil maaari nitong matuklasan nang maaga ang kanser, kung kailan may mas malaking tsansang gumana ang paggamot. 
Screening para sa Cervix
· Ang sinumang may cervix na aktibo sa mga sekswal na aktibidad ay maaaring magkaroon ng kanser sa cervix. Sinusuri ng screening test para sa kanser sa cervix ang mga palatandaan ng kanser bago ito magsimula
· Makipag-usap sa inyong doktor, nurse practitioner, o kumadrona tungkol sa pagpapasuri upang makatulong na maiwasan ang kanser sa cervix

Screening para sa Kanser sa Suso
· Kung kayo ay 50 taong gulang o mas matanda pa, makipag-usap sa inyong pampamilyang doktor o nurse practitioner tungkol sa kalusugan ng inyong suso at mga opsyon ninyo para sa mga screening test

ColonCancerCheck
· Dapat magpasuri para sa kanser sa colon ang mga taong 50 hanggang 74 na taong gulang, kahit na wala sa kanilang pamilya ang nagkaroon ng sakit na ito
· Makipag-usap sa inyong pampamilyang doktor o nurse practitioner tungkol sa kung paano ninyo makukuha ang inyong libreng pagsusuri sa bahay para sa kanser sa colon


	250 salita o mas kaunti - Pagiging Kwalipikado sa Screening 
Pagiging Kwalipikado sa Screening para sa Kanser ng Ontario

Programa sa Screening para sa Cervix ng Ontario 
· Sa kasalukuyan, inirerekomenda ng Programa sa Screening para sa Cervix ng Ontario na sumailalim sa Pap test ang mga kababaihang aktibo o naging aktibo sa mga sekswal na aktibidad kada tatlong taon pagtungtong nila ng 21 taong gulang hanggang sa hindi bababa sa 70 taong gulang o kapag pinayuhan ng  isang doktor o nurse practitioner na huminto. Nasa proseso kami ng pag-update sa rekomendasyong ito. Kung wala pa kayong 25 taong gulang, makipag-usap sa inyong pampamilyang doktor o nurse practitioner kung dapat kayong maghintay na maging 25 taong gulang bago simulan ang screening para sa cervix sa pamamagitan ng Pap test. 

ColonCancerCheck 
· Dapat magpasuri para sa kanser sa colon ang mga taong 50 hanggang 74 na taong gulang, kahit na wala sa kanilang pamilya ang nagkaroon ng sakit na ito. Upang magpasuri para sa kanser sa colon, maaari kayong sumailalim sa fecal immunochemical test (FIT) na isang pagsusuri para sa mga kwalipikadong taga-Ontario na libre at sa bahay isinasagawa.

Programa sa Screening para sa Suso ng Ontario 
· Kung kayo ay 50 hanggang 74 na taong gulang, inirerekomenda ng Programa sa Screening para sa Suso ng Ontario (Ontario Breast Screening Program, OBSP) na magpasuri ang karamihan sa mga tao sa inyong grupo ng edad kada dalawang taon sa pamamagitan ng mammogram.
· Kung kayo ay 30 hanggang 69 na taong gulang at natutugunan ninyo ang mga pamantayan sa pagiging kwalipikado para sa High Risk OBSP, inirerekomendang magpasuri kayo nang isang beses kada taon sa pamamagitan ng mammogram at breast magnetic resonance imaging (MRI) (o screening breast ultrasound kung hindi medikal na naaangkop ang MRI)
· Kung kayo ay 30 hanggang 69 na taong gulang at sa palagay ninyo ay maaaring malaki ang posibilidad na magkaroon kayo ng kanser sa suso batay sa inyong personal na kasaysayan o kasaysayan ng pamilya, dapat kayong makipag-usap sa inyong pampamilyang doktor. 

